
SAN JUAN 14










Nehhuatl Juan namocniu de namehhuan huan no

nitlapanos san secnin namohuan tepampa in
Jesus. Noyojqui namohuan niyes canin

tlatequiutilo in Dios.




Huan axan techchicahualos in Jesus ic ticxicosque

nochin tlamohsihuilistli. Onicatca nitlatemacitili
Ipan se tlali inepanco in atl, itoca

Patmos, tleca onitlanonotz
In itlahtoltzin Dios huan

teca in Totecohtzin
Jesucristo.




Huan niman onechuiquilihque notonal in Itiotonaltzin
huan ompa oniquitac se trono in tlen ipan motlalilo in
tlatequiutiyani tlen ca ipan neluicactli, huan ipan inon

trono oyehuatilotoya in Dios.

Huan onicac tlen oquihtohque
nochin yehhuan aquin Dios
oquinchihualoc, tlen ca neluicac
huan tlalticpac huan mictlan huan
ipan in hueyi atl.




Sansecnin oquihtohque: —lca in Dios aquin
yehuatilohtoc ipan in trono huan ica in Colelo,
matehuelitacan huan
matemahuestilican nochipa.
Maquichihuacan cuenta
Yehhuatzin mopiyahque in
chicahualistzin nochipa.




Huan oniquitac in altepetl mosecnintlalihtoc tehuan

Dios, yeh in yancuic Jerusalen, huan ohualtemoc den
neluicac canin ilohuac in Dios. Moyectlalihtoc quen se
ichpochtli tlatlahmachyo ic yau ihuan motlaliya inamic.




Huan onicac se tlahtoli chicahuac tlen ohuala den
neluicac, huan oquihto: -Mamota quen axan in canin
chantilotoc in Dios inuan in tlacamen. Yehhuatzin
mocahualos inuan, huan yehhuan yesque
tetlacahuan. Huan san Yehhuatzin Dios ilohuas
inuan. ‘




Oncan in angel onechnextili in atentli den atl den
nemilistli, molui chipahuac quen in tescatl. Oquis
den trono den Dios huan in Colelohtzintli.




Huan ahmo quinequi in tlanextli den tonaltzintli niyan
den metztli, tleca yeh in tehueyilistzin Dios tlen
quitlanextilos. Huan in Colelohtzintli, Yehhuatzin in
tlanextli den altepetl.

Huan ahyic calaquis
tlahtlen ahmo cuali,
niyan calaquis in aquin
itlahtlen ahmo cuall
guichihua noso in aquin
tlacahcayahua. Ompa
yes san aquin intoca
ihcuiliutoc ipan in amatl
den nemilistli tlen
mopiya in Colelohtzintli.




Quixpololos nochin tlocoli huan
niyan aquin miquis, niyan
chocasque, niyan titicasque,
tleca yopanoc nochin tlen
ocatca.




Huan ayacmo yes niyan tlen tlahtlacoli tlen quihuica in
miquilistli, ttahmo yes ompa in trono den Dios huan in

Colelohtzintli. Huan tetlaguehualuan temahuestilisque.
Teitasque texayac in Dios huan Tetocahtzin ihcuiliutos

ipan inixcuac.










In ltiototaltzin huan in isihuau in Colelohtzintli
quihtohuahque: —Mahualuilohua. Huan
yehhuan aquin quicaquihque inin tlatoll,

maquihtocan: —Mahualuilohua.

Huan in aquin amiqui, mahuala. Huan in
aquin quinequi, maquioni in atl den nemilistli
huan ahmo tlen ipatiu.

